
  1.	Անհրաժեշտությունը
Նախագծի ընդունումը պայմանավորված է ՀՀ կառավարության և Վերակառուցման և զարգացման միջազգային բանկի  աջակցությամբ իրականացվող «Գյուղատնտեսության ոլորտում քաղաքականության մոնիթորինգի և գնահատման  կարողությունների զարգացման» դրամաշնորհային ծրագրի պատշաճ իրականացումն ապահովելու անհրաժեշտությամբ:
2. Ընթացիկ իրավիճակը և խնդիրները
«Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» ՀՀ օրենքի,  Գյուղատնտեսության զարգացման հիմնադրամը լուծարելու վերաբերյալ Երևան քաղաքի ընդհանուր իրավասության դատարանի 2019 թվականի փետրվարի 26-ի վճռի և մի շարք այլ իրավական ակտերում կատարված փոփոխությունների արդյունքում Վերակառուցման և զարգացման միջազգային բանկի  աջակցությամբ իրականացվող «Գյուղատնտեսության ոլորտում քաղաքականության մոնիթորինգի և գնահատման  կարողությունների զարգացման» դրամաշնորհային ծրագրի իրականացումը ամբողջությամբ վերապահվել է Հայաստանի Հանրապետության էկոնոմիկայի նախարարությանը:
Համաձայն ՀՀ կառավարության 2018  թվականի հունիսի 15-ի N 706-Ն  որոշման 2-րդ կետի՝ Հայաստանի Հանրապետության օրենսդրության համաձայն գանձապետական համակարգում ներառված իրավաբանական անձանց, ինչպես նաև օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող վարկային և դրամաշնորհային միջոցներ շրջանառող ծրագրի իրականացման գրասենյակների (անկախ դրանց կազմակերպաիրավական տեսակից) հաշիվներից կատարվող վճարումների նկատմամբ 2019 թվականի հունվարի 1-ից իրականացվում է նախնական հսկողություն: 
Ելնելով վերոնշյալից անհրաժեշտություն է առաջացել Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման հավելվածներում 1086 ծրագրի «Վերակառուցման և զարգացման միջազգային բանկի աջակցությամբ իրականացվող գյուղատնտեսության ոլորտում քաղաքականության մոնիթորինգի և գնահատման կարողությունների զարգացման դրամաշնորհային ծրագիր» միջոցառումը ներկայացնել համապատասխան տնտեսագիտական դասակարգման հոդվածներով ներկայացում՝ ըստ իրականացվելիք ծախսերի: 
3.	Կարգավորման նպատակը և բնույթը
		Կարգավորման նպատակը Վերակառուցման և զարգացման միջազգային բանկի աջակցությամբ իրականացվող գյուղատնտեսության ոլորտում քաղաքականության մոնիթորինգի և գնահատման կարողությունների զարգացման դրամաշնորհային ծրագրի կատարման բնականոն ընթացքի և ՀՀ կառավարության 2018  թվականի հունիսի 15-ի N 706-Ն  որոշման համաձայն բյուջեների կատարման կարգի պահպանման ապահովումն է: 
4.  Նախագծի մշակման գործընթացում ներգրավված ինստիտուտները և անձիք
	Նախագծի մշակումը իրականացրել է ՀՀ էկոնոմիկայի նախարարությունը։
5.	Ակնկալվող արդյունքը
Որոշման նախագծի ընդունումով հնարավորություն կընձեռնվի ապահովել Վերակառուցման և զարգացման միջազգային բանկի աջակցությամբ իրականացվող գյուղատնտեսության ոլորտում քաղաքականության մոնիթորինգի և գնահատման կարողությունների զարգացման դրամաշնորհային ծրագրի ֆինանսական պարտավորությունների ապահովումը բյուջեների կատարման կարգին համապատասխան: 

